
1. Ընթացիկ իրավիճակը և իրավական ակտի ընդունման անհրաժեշտությունը
Նախագծի ընդունումը պայմանավորված է Կառավարության 2020 թվականի ապրիլի 23-ի N 614-Ա որոշմամբ սահմանված գործողությունների պատշաճ իրագործման, ՀՀ Կոտայքի մարզի «Հրազդանի մարզային արյան բանկ» ՊՓԲԸ, ՀՀ Արմավիրի մարզի «Արմավիրի  արյան փոխներարկման կայան» ՊՓԲԸ, «Լոռու մարզային արյան փոխներարկման կայան» ՓԲԸ, «Գյումրու արյան փոխներարկման կայան» ՓԲԸ և ՀՀ Սյունիքի  մարզի «Սյունիքի մարզային արյան փոխներարկման կայան» ՓԲԸ 100 տոկոս պետական սեփականություն հանդիսացող բաժնետոմսերի կառավարման լիազորությունները ՀՀ առողջապահության նախարարությանը վերապահման, դրան վերաբերող գործողությունների շրջանակի լրացնելու և որոշ գործողությունների ժամկետների երկարացման անհրաժեշտությամբ։
Հարկ է հաշվի առնել, որ որոշման մեջ լրացումներ և փոփոխություններ չկատարելով, վերակազմակերպման գործընթացի արդյունքում Հայաստանի Հանրապետության Կոտայքի, Արմավիրի, Լոռու, Շիրակի, Սյունիքի մարզպետները նաև դառնում են «Հայաստանի Հանրապետության առողջապահության նախարարության «Պրոֆեսոր Ռ. Օ. Յոլյանի անվան արյունաբանական կենտրոն» փակ բաժնետիրական ընկերության բաժնետերեր։ Նման իրավիճակը կարող է հանգեցնել «Հայաստանի Հանրապետության առողջապահության նախարարության «Պրոֆեսոր Ռ. Օ. Յոլյանի անվան արյունաբանական կենտրոն» փակ բաժնետիրական ընկերության գույքի կառավարման և որոշումների կայացման բարդ ընթացակարգերի և հավելյալ վարչական ծախսերի առաջացման։
2. Առաջարկվող կարգավորումների բնույթը
[bookmark: _GoBack]Վերոնշյալ նկատառումներից ելնելով անհրաժեշտ է Կառավարության 2020 թվականի ապրիլի 23-ի N 614-Ա որոշման մեջ կատարել համապատասխան լրացումներ և փոփոխություններ։ Մասնավորապես՝ ուղղել որոշման մեջ առկա ընկերությունների անվանումների հետ կապված վրիպակները, որոշումը լրացնել ՀՀ առողջապահության նախարարությանը վերապահող ՀՀ Կոտայքի մարզի «Հրազդանի մարզային արյան բանկ» ՊՓԲԸ, ՀՀ Արմավիրի մարզի «Արմավիրի  արյան փոխներարկման կայան» ՊՓԲԸ, «Լոռու մարզային արյան փոխներարկման կայան» ՓԲԸ, «Գյումրու արյան փոխներարկման կայան» ՓԲԸ և ՀՀ Սյունիքի  մարզի «Սյունիքի մարզային արյան փոխներարկման կայան» ՓԲԸ 100 տոկոս պետական սեփականություն հանդիսացող բաժնետոմսերի կառավարման լիազորությունները նոր բովանդակությամբ 1․1 կետով, Հայաստանի Հանրապետության Կոտայքի, Արմավիրի, Լոռու, Շիրակի, Սյունիքի մարզպետներին և ՀՀ առողջապահության նախարարությանը հանձնարարված չորսամսյա ժամկետում ՀՀ Կոտայքի մարզի «Հրազդանի մարզային արյան բանկ» ՊՓԲԸ, ՀՀ Արմավիրի մարզի «Արմավիրի  արյան փոխներարկման կայան» ՊՓԲԸ, «Լոռու մարզային արյան փոխներարկման կայան» ՓԲԸ, «Գյումրու արյան փոխներարկման կայան» ՓԲԸ և ՀՀ Սյունիքի  մարզի «Սյունիքի մարզային արյան փոխներարկման կայան» ՓԲԸ 100 տոկոս պետական սեփականություն հանդիսացող բաժնետոմսերի հանձնման-ընդունման, ինչպես նաև ընկերությունների արժեթղթերի (բաժնետոմսերի) ռեեստրի վարող մասնագիտական կազմակերպության կողմից գրանցման աշխատանքները ապահովող 4.1, 4․2, 4․3, 4․4 և 4․5 կետերով և որոշումը փոփոխել՝ երկարացնելով 4-րդ կետում նշված ժամկետները։
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է «Հայաստանի Հանրապետության առողջապահության նախարարության «Պրոֆեսոր Ռ. Օ. Յոլյանի անվան արյունաբանական կենտրոն» փակ բաժնետիրական ընկերության կողմից:
4. Ակնկալվող արդյունքը
Նախագծի ընդունման արդյունքում կապահովվի Կառավարության 2020 թվականի ապրիլի 23-ի N 614-Ա որոշմամբ սահմանված գործողությունների ճիշտ իրագործումը և հետագա վարչական ծախսերի նվազեցումը:

